Татарстан Республикасы Актаныш районы 

Аккүз төп гомуми белем бирү мәктәбе


 

(6 нчы класс)

Дәрес планын төзеде: Аккүз төп гомуми белем бирү мәктәбенең II кв. категорияле татар теле һәм әдәбияты укытучысы Әхмәтова Зөлфия Назыйф кызы

Аккүз – 2006 ел.

Тема: «Сыйфат» темасын кабатлау.
Максат: 1. Укучыларның белемнәрен ныгыту, камилләштерү;

2. Компьютер технологияләрен кулланып, белемнәрне бәяләү;

3. Укучыларда, милли төбәк компонентлары кулланып, туган якка мәхәббәт тәрбияләү.

Җиһазлау:   тест программасы, Актаныш төбәгеннән чыккан шагыйрьләрнең шигырьләреннән өзекләр, карточкалар, башваткыч, дәреслек, В.Имамовның портреты.

Дәрес тибы: Гомумиләштерү дәресе.

Дәрес барышы.

I. Уңай психологик халәт тудыру.

- Әйдәгез әле, укучылар, тәрәзәдән урамга күз төшерик әле. Нәрсәләр күрәбез? Шул күргәннәребезне матур итеп тасвирлыйк әле.

- Урамда кыш хакимлек итә. Бар урамнар, урман ак кардан шәл ябынган. Кешеләр җылырак киемнәр кигәннәр. Зәңгәр күктә кояш елмая. Табигать матур.

- Дөрес, укучылар, безнең авылның табигате бик матур. Авылыбыз кырыннан аккан Сөн елгасы матурлык өстенә матурлык өсти. Ул Сөн аръягында урнашкан катнаш урман безне сокландырып тора. Гомумән, Актаныш районы бик матур урынга урнашкан. Аннан күренекле кешеләр бик күп чыккан.

II. Белемнәрне актуальләштерү.

- Сез, укучылар, менә бу башваткычны чишкәч, безнең районнан чыккан күренекле язучының фамилиясен укырсыз.

Горизонталь буенча.

1. Сыйфатның бер дәрәҗәсе. (гади)
2. Матур-ямьсез. Болар мәгънәләре буенча нинди сыйфатлар? (антоним)
3. Нинди? Кайсы? Кайдагы? Кебек сорауларга җавап бирә торган сүз төркеме. (сыйфат)
4. –су, - сыл, -гылт кебек кушымчалар ярдәмендә ясалучы дәрәҗә. (кимлек)
5. Бер мәгънәдәш сыйфатның икенче төрле әйтелеше. (синоним)
6. Эре сыйфатының антонимы. (вак)
Вахит Имамов – безенең күрше Байсар авылы егете. Ул - Чаллы Язучылар берлеге рәисе, “Мәйдан” журналы баш мөхәррире. Күпчелек тарихи әсәрләр иҗат итә.

II. Хикәя төзү.

Ә хәзер, укучылар, карточкада бирелгән сыйфатларны файдаланып, туган авылыбыз табигатен сурәтләп, кечкенә күләмле хикәя төзеп карыйк әле. 
Карточкада бирелгән  сыйфатлар: иң матур, мул, балыклы, тирән, ямьле.  
(Минем туган авылым табигатьнең иң матур урынында урнашкан. Аның яныннан гына мул сулы, балыклы Сөн елгасы ага. Сөн елгасының тирән һәм сай урыннары бар. Җәй җиткәч, җылы көннәрдә балалар су коеналар, зур-зур балыклар тоталар. Ямьле Сөн буенда рәхәтләнеп ял итәләр.)
III. Сыйфатларны табарга һәм бер сыйфатка морфологик анализ ясарга.

Бергә монда батырлык һәм матурлык,

Батырлары илдә ут уйнатырлык.

Туган туфрак илһам белән көч бирә,
Нык канатлы уллар, кызлар үстерә.

Балкытып татар иленең сәхнәсен,

Бирде бу җир Мутинын, Нәсимәсен.

Бирде бу җир Гамилен, Әлфиясен, -

Шигъри чишмә - туган ягым Актаныш.

                                            З.Мәҗитов

IV. Физкультминутка.  “Язганда туры утырам”.
Язганда туры утырам (гәүдә торышын тикшерү).

Тигез тора иңсәләр (иҗекләр санынча иңсәләр сикертелә).

Баш иелми, баш бармаклар (башны ике тапкыр алга иеп, дөрес утырыштагы халәтенә кайтарабыз. Аннан соң, терсәкләрне өстәлгә куйган хәлдә, ике кулның да баш бармакларын “бик яхшы” ны күрсәткәнчә итеп, ике тапкыр алга һәм артка хәрәкәтләндерәбез).
Күз читенә тисәләр (терсәк өстәлдә, баш бармаклар күз читенә тидерелә).

Ручканы мин дөрес тотам,

Дәфтәрне – авыш итеп.

Яза башлыйм хәрефләрне

Чиста һәм матур итеп.

                Г.Ясәбиева
V. Сайланма диктант яздыру. Сыйфатларны сыйфатланмышлары белән язып алырга.

Айлы, нурлы илем бу,

Яулар җиңгән җирем бу.

Кайгы-хәсрәтле туфракта

Горур калган җирем бу.

            Роза Хәлиуллина

Биек тауларың да юк,

Юк кара урманнарың.

Бар гап-гади йортларың,
Һәм төп-төз урамнарың.

Уемда еш урыймын

Ура елгаң, болының,

Таллыгын Баҗананың,

Ямьле җирем – Айманым.

З.Мәҗитов.

VI. Дәреслек белән эш. Таблица тутыру.
	Мисаллар
	Сүз ясалышы
	Сыйфат дәрәҗәсе
	Җөмлә кисәге

	Нәфис гөлләр үсө.
	тамыр
	
	аергыч

	Бу бакча зуррак.
	
	чагыштыру
	

	Һөнәрле үлмәс,...
	ясалма
	
	ия

	Тауның иң биегенә  мендем.
	тамыр
	
	хәл

	Белемледән үрнәк ал,...
	
	гади
	тәмамлык

	Ул зәңгәрсу күлмәктән иде.
	тамыр
	
	аергыч

	Әнә чокыр – чакырлы юл.
	
	гади
	

	Юлда яланаяклы бала күренде.
	Саф кушма
	
	аергыч


Укучылардан көтелгән җавап.

	Мисаллар
	Сүз ясалышы
	Сыйфат дәрәҗәсе
	Җөмлә кисәге

	Нәфис гөлләр үсө.
	тамыр
	гади
	аергыч

	Бу бакча зуррак.
	тамыр
	чагыштыру
	хәбәр

	Һөнәрле үлмәс,...
	ясалма
	гади
	ия

	Тауның иң биегенә  мендем.
	тамыр
	артыклык
	хәл

	Белемледән үрнәк ал,...
	ясалма
	гади
	тәмамлык

	Ул зәңгәрсу күлмәктән иде.
	тамыр
	кимлек
	аергыч

	Әнә чокыр – чакырлы юл.
	парлы
	гади
	аергыч

	Юлда яланаяклы бала күренде.
	Саф кушма
	гади
	аергыч


VII. Компьютерда тест.

Укучылар компьютерда махсус программа ярдәмендә төзелгән тест чишәләр. Тестка билгене компьютер үзе куя.

1. Сыйфат нинди сүз төркеменә керә?

а) модальлек сүз төркеменә;

б) мөстәкыйль сүз төркеменә;

в) бәйләгеч сүз төркеменә.

2. Морфологик яктан сыйфатның төп характерлы үзенчәлеге нинди?

а) төрләнә;

б) төрләнми.

3. Сыйфат лексик – грамматик яктан нәрсәне белдерә?

а) предметны;

б) эшне, хәрәкәтне;

в) предметның билгесен.

4. Сыйфатлар кайчан рәвешкә якын тора?

а) предметның билгесен белдергәндә;

б) предметның саф билгесен белдергәндә;

в) эш яки хәлнең билгесен белдергәндә.

5. Сыйфат кайсы очракта исемләшә?

а) сыйфатланмыш белән килгәндә;

б) сыйфатланмыштан башка килгәндә.

6. Кайсы төркемчәгә караган сыйфатлар дәрәҗә кушымчалары ала?

а) нисби сыйфатлар;

б) тартым сыйфатлары;

в) асыл сыйфатлар.

7. Кайсы сыйфат дәрәҗәсе өч төрле юл белән ясала?

а) гади дәрәҗә;

б) чагыштыру дәрәҗәсе;

в) артыклык дәрәҗәсе;

г) кимлек дәрәҗәсе.

8. Болар ясалышы ягыннан нинди сыйфатлар?

Матур күлмәк, чибәр кыз, сылу каен, зифа буй, гүзәл күренеш.

а) тамыр;

б) ясалма;

в) саф кушма;

г) парлы;

д) тезмә.
VIII. Өй эше. Сыйфат темасына ребуслар, сконвордлар төзергә.
Дәрескә йомгак. Билгеләр кую.
